1971 — ABENDUAK, 12

ZERUKO ARGIA

LANGILLEEN EGOCERA
RZTORATUR

Ez gera azken aldian izan diran oper-deietaz mintzatzen. Sus-
mo txar baten eragihez uzkur eta entzungogor egin bai zaie toki
askotan.

Lantokietako egoeraz eta langillean ezin biziaz ari gera.

Gero eta gehiago estuarazten zaio langilleari gerrikoa. Gau-
zak gora. Soldatak lehenean, Ordu-sartzeko lanik gabe. Diru-
-aurreratuari erantzun beharrak. Kalera saltatzeko zorian...

Sei illabeterako kendutako lege-eskubideak
Erriari Ekainaren 14’an, “azpi-laneko talde eta elkarte gehienak
deseginak bai

itzultzen zaizkio
dira”.

Alaz guziz ere andik iru illabetera lan-oporketei ekiten zaie
Peninsulako errialde batzuetan. Etxegintzako larogei milla lan-
gillek lehenik. Asturias’ko HUNOSA’koek geroxeago. SEAT’ekoek
oraindik-orain.

Ezagunak dira Nafarroa zaharreko gorabehera larriak ere.
Agirian daudenak Bizkaia eta Gipuzkoakoen ondoezak.

Usterik gutxienean lertu ditekean langille egoeran bizi bera,
beraz. “Itota gaude. Baifia nere etxekoek goseak ikisi baifio le-
henago egingo dut zirt edo zart. Tristea litzake odol-ixurtze bat
berriro, baifia ezifiak ez du kupidarik”, zion bere andaluz doiftuz
langille batek lehengo batean.

Eta langille soil-soil bat zen. Inongo talde batek tajutu eta
adoretu gabea, Azkenengo puntako langille eskubideak eskatzen
ez zituena. Langille otzana, paketsua...

Zail zaio langilleari kalera ertetea, ateak itxirik arki bai de-
zazke ostera barrura sartu nahi duenean. Edo gutxienik solda-
tarik gabe, segurorik gabe, ifiongo babesik gabe opor-aldi guzian.

Onela gure langillea elgartzeko, kalera ateratzeko eta bere
iritziak eta jokabideak agertzeko egokierarik gabe gertatzen da.

zor la. Gaitza

Lantokiko arazoak, berriz, konpondu gabe. Azala itxirik, itxu-
raz sendaturik. Barrua ustelduta, zauria, azal gezurtiaren azpian,
eta gai

Orixe besterik ez da

kaerei, arazoei

langillearen barruko min eta garraxiak isilaraztea.

Baifia onek azkenean nora-ara lertzea dakar. Orduan ez gai-
tezen asi aitarenka. Gaitzak garaiz eta ondo sendatu behar dira.
Gaitzak zuztarretik, zaifetatik kendu behar dira.

Agian lantokietako ondoeza onek beste nonean dauzka sus-
traiak. Gizarte osoaren aldaketa bat eskatzen du. Langilleen es-
eta indarrei bideak irekitzea asteko. Langilleek

eskuartzea éiié?tekﬁrﬂetan.

Ai indarrean datorren urari bideak isten bazaizkio!
artzen duen guzia eramaten du. Ai ibaiak gafiezkatzen direnean!

Aurrean

raindik ere Einstein

harrigarri

Lehengo egunean «ANAITASU-
NA» gure lankidea neure eskuetan
hartu nuenean, eguzki-sistemaren
irudi bat aurkitu nuen lehenengo
orrialdean; eta horren oinean ira-
kurgai hau: «<Errelatibitatearen Teo-
ria» (X-15). J.R. Etxebarriak poliki
eman du, oso hitz gutxitan, Ein-
stein-en ideia-iraultzaren berri.

Etxebarria-ren artikulua, irakurrita
ikusi dudanez, ez da azkeneko egiz-
tapenen ondorio gisa ekarria, bere
buruz sortua baizik. Alegia, Einste-
in-ekiko jakin-mina bizirik dagoela-
ko.

Orain dela 66 urte judu famatuak

hasi zuen ideia-iraultza ez da agor--

tu. Einstein-en ideiak ezin harri-
garriago gertatzen zaizkigu gaur
berton ere, 1971-on. Eta puntu ba-
tetan esan behar dut horrengatik
ez natorrela Etxebarria-rekin bat:
ez zait iruditzen Einstein-ek «garai-
ko zentzu komuna» soilik astindu
eta dardaratu zuenik, gaurkoa ere
astintzen eta dardaratzen bait du.
Etxebarria bera lekuko.

Munduaren ideia aldarazi du
Einstein-ek goitik behera. Baina ha-
rek erakatsi zigunaz zeharo jabe-
tzen, txit zaigu zail; baita matema-
tika-alderdia kontutan ez harturik
ere. Eta, ene ustez, denborari bu-
ruzko teoria du Einstein-ek denetan
harrigarriena.

Hots, Urrian bertan munduko
prentsak jakinarazi duenez, berriz
ere beste egiztapen bat egin dute
aste hauetan bi fisikarik: Joseph
Hafele-k eta Richard Keating-ek.
Biak amerikatarrak. Hiru erloju ato-
mikoz baliatuz, eta hegazkin arrun-
tetan Lurrari bira osoa emanez, hi-
ru erlojuon arteko ordu-liferentziak
kontrolatu nahi zituzten (erloju bat
Washington-en utzi dute geldirik,
eta beste biak berekin eraman di-
tuzte ibiltari). Karkulua hertsi-her-
tsiki egin nahi dutenez gero, ez
dakigu oraindik xuxenki eta xehe-
-xeheki zer aterako duten. Baina,
larri-larrian, lehenengo axaleko kar-
kulu bat egin dute iritsita berehala;
eta Einstein-en formulek eskatzen
zituen «desorduak» atxeman dituz-
te beren hiru erloju atomikoon ar-
tean (0,0000004 segundu, oro har).
Berriz ere, beraz, prasiak zuzene-
tsi du zientzia-teoria; eta Nobel-
-ari bikoitza izandakoaren zientzia-
-zehaztasuna eta ideia-egokitasun
apartak berriz agertu dira gailen.

Nafarroan Bakerik ez...

Nafarroaren egoerak zer esana
franko sortarazi du azken hilabete
hauetan. Azken urte honetan ze-
har sortutako huelga, istilu eta bu-
rrukak egoeraren larria erakutsi di-
gute, etorkizunaren iluna, bakerik
ezaren garratza... Eaton Iberica,
Potasas de Navarra, Imenasa, El
Pamplonica, S.A., eta abar ez dira
guretzat hain ezezagunak, bertan
gertatua dala merio...

Nagusiek diotenez, hamar dira
huelgapean egon diran lantegiak,
172 egun bertan galduak, handia
huelgen bidez leporatu zaioten kal-
tea. Baina, zerk sortarazi du gau-
rregungo egoera? Ez ahal dira bi-
dezkoak langileen eskariak? Zerga-
tik elkarrizketari ez zaio behar hain-
bateko jarraipenik eman?

«MAS» erdal aldizkariak agerta-
razten digunez, Nafarroaren ekono-
mia egoera ahula eta indargabea
dugu benetan. Lanik eza nabarmen-
tzen da han eta hemen. Uztaren
23 an, adibidez, 2.679 langile eus-
kal lurralde honetan. Abuztuan, lan-
gabeak ez dira gutxituko, gehitu
baizik, %eko 3,4 izatera etorriaz.

Ez genduke dato eta estadisti-

karen bidez nehor aspertu nahi, sa-
rritan zenbakietara ere ohitu egiten
gera eta. Hona hemen esku-lan uga-
ria, esku-lan merkea, oraindik ere
azokaren diru legez ordaintzen bai-
ta lana. Salgai ugari, prezioa larri...
Baldin bada langile aukera, jorna-
lak behera...

Interesgarriak guretzat, Iruifieko
aldizkariak, Tomas Cabarreron ahoz,
jasotzen dizkigun hitzak: «<Alderdi-
keriak alde batera utzirik gure egi-
tekoa muga dezagun, langileari zor
zaiguna eman dezaiguten ahalegin-
du gaitezen, gizarte barruan gai-
nontzekoen pareko izan gaitezen.
Hau lortzeko era ere gure esku be-
har luke, geure sindikatoa, geure
gidari eta zuzendariak...».

Imenasan gertatuaren berri bada-
kizute, noski. Prezioak goruntz jo-
tzen dutela oharturik igazko kon-
benioa eraberritzea erabakitzen du-
te. Ofizinistek ez beste langilek
burrukari ekiten diote. Lantegiko
arazoa konpontzen ez delarik, kan-
poan ere agerkunde eta haserrerik
ez da falta...

Urte txarra oso aurtengoa, eta
batipat nafarrentzat. Hainbeste lan-

tegi . itxierazteko arrisku bizian,
etxegintza eta konstruzioa erabat
motel eta geldia, onean gauzak
konpontzeko biderik gabe. Ez, ez da
bakerik sumatzen, ez nagusien bu-
ru bihotzetan, ez eta langileen sa-
kela eta familietan. Are gutxiago
lanik gabe aurkitzen diren hainbes-
te etxetan.

Aurrerantzean ere ez dira gauzak
nolanahi aldatuko, ez dirudi luza-
roan bere onera etorriko direnik.
Egin izan diren diru eskeak ere ez
dute ezer konpontzen, zauriak go-
zatu baino. Baina erabaki nagusiak
hartzen ez diren bitartean...

Igaz eguberri jai triste eta ilu-
nak izan genituen. Aurten ere gau-
zak lehenean daudelarik, ez da alai-
tasun handirik izango zenbait eus-
kal sukaldetan. Nafarroan, langabe-
tuen etxeetan ez da abestirik en-
tzungo, umetxoek ez dute errege-
tan amets egiterik izango, ez da
egiazko bakerik izanen.

Aurten, Eguberri jaia, norentzat
alaia?

Mikel Ugalde

Lau hamar-miloiren segundu...
Zer axola? Ezer ez dal... pentsatu
dukezu agian.

Hots, axola haundia du denbora
ezin apurrago horrek, axola ezin
haundiagoa. Denbora (eta espazioa)
ez bait dira (Einstein-ez gero da-
kigu) abstrazio bat; ez bait da
denboraren joana ustezko fenome-
no huts bat, Bergson filosofoare-
kin izan zuen eztabaida famatuan
Einstein-ek argiro erakutsi zuenez;
ulerkera edo barne-egitamu edo
«kategoria» huts bat ez delako.

Denbora eta espazioa elkarri ira-
txekirik daude, elkarrekin zeharo
trabaturik, txanpon baten diametroa
eta lodiera berez-ezinak diren be-
zalatsu. Lilura eta ez-jakintasun hu-
tsa da denbora espaziotik at pen-
tsatu nahi izatea. Nahi hainbat geo-
metria asma dezakete matematika-
lariek (Euklides-ena eta honen in-
tuizioak barne); baina bakar bat
da egiari dagokiona: Einstein-ek era-
katsi duena.

Denboraren isuria, horrela, refe-
rentzi-sistemaren araberakoa da;
eta denbora-isuri horren abiada edo
habaila, neurtzen duen erlojuaren
mogimenduak baldindua da, eta al-
dakorra funtsez.

B. Russell-ek orain dela 50 urte
argiro azaldu zuenez, habaila haun-
ditan, bi misilotan joango bagina
geure lagun bat eta gu geroni, nor
berean; eta biok espazioan elkar
gurutzatuko bagenu, optika-itxura-
keriak oro eta karkulu guziak eder-
ki gainditu ondoren, bestearen zi-
garroa geurea baino polikiago erre-
tzen dela ikusiko genuke, beste
misilokoentzako denbora guretzako
baino geldiago bait litzan. Eta, al-
derantziz, beste misifoan Jetorkea-
nak, gauza bera pentsatuko luke
gure zigarroez. Elkarrekiko bekaiz-
kerian haiek eta gu, dio Russell-ek.
Eta bidezkoa litzake: ezen geure
biziera laburrago bait zaigu guri,
geure erlojuetan eta bihotz-taupade-
tan, bidari denaren biziera baino.
Ez da hau itxura-arazo bat: hala da
mundua. Ez dago denbora-neurri
absoluturik. Eta hauxe egiztatu du-
te berriz bi fisikariok aste hauetan,
Einstein-en teoria bitxiak berriro
funtsatuz.

Baina errelatibotasun hori, Etxe-
barriak egokiro gogorazten duenez,
inertzia-sistema ez diren kasoetan
(alegia, habaila aldagabean mogi-
tzen ez direnetan) aldatu egiten da
izanaz, eta absolutu bihurtzen. Mi-
silo baten astinaldiek, abiadurek,
geldialdiek, eta, hitz batez, inertzia-
-sistema ez izateari dagozkion za-
karreriek, absolutu egiten dute
denbora _aldakorraren fenomenoa.
1916-an Einstein-ek bere Errelatibi-
tate Zabaldua presentatu zuenean,
beste azalpen sakonago bat eman
zion 1905-ez geroztik salatutako fe-
nomenoari.

Gehien-gehienik denboraren ha-
bailaren errelatibotasuna onhartze-
ko gertu baldin bagaude ere, ne-
kezago zaigu denbora liferente ho-
rien sustraia onhartzea. Baina den-
bora azkarrago joaten zaio geldirik
dagoenari, abiaduratan eta geldika-
datan astindua dagoenari baino.
Isiltasun baketsuan azkarrago doa
denboraren jarioa, nahaspila orroa-
tsuan baino! Eta honetan ez dago
ene aldetik olerki-nahirik, egia-be-
har eta fisika-lege huts eta hotza
baizik.

Horretatik Langevin fisikari fama-
tuak asmatu zuen bidari bitxi hura.
Eman dezagun, esan zuen Lange-
vin-ek, bidari batek Lurbiratik ihes
egin duela misilo batetan, eta ia-ia
argiaren habailan egiten duela Kos-
moan zehar bidaia luze bat (ha-
baila hori, xuxenki, 15 km/seg. txi-
kiago izango da argiarena baino).
Misilo azkar horren bidaia, joan-
-etorrian, ez da inertziakoa. Eman
dari horrek Jurra berriz ikutzen
dezagun orain, zion Langevin-ek, bi-
duela, eta bi urte pasarik marka-
tzen diotela misilo-barneko erlo-
juek (denbora-tarte berbera atxe-

mango luke bere taupadak neur-
tuz, eman dezagun). Lurrean ez lu-
ke halere bidari harek inor ez ezer
ezagutuko, gure Lurbiran (inertzia-
-sistema) 200 urte igarok bait lira-
ke. Bidariaren anaiak, eta ilobak
berak oro, aspaldidanik lirake hilak
eta ahaztuak!!

llargiraino iritsia den Amstrong
ospatsua, honengatik, gazteago da
gaur (galileotar edo inertzia-siste-
ma ez den Apolo zakar eta azkar
batetan gora eta behera luzaz ibi-
lia delako) Lurrean mogitu gabe
gelditu izan balitz baino. Honek ez
du gaur dudarik.

Zenbatez gazteago? Ez da gazte-
tasun-doi hori urtetan neurtu be-
har, jakina; segundu-mitarenetan
baizik. Zer da-izan misilo baten ha-
baila, argiarenaren ondoan? Zer di-
ra Apolo-ren 11 km/seg., argiari da-
gozkion 300.000 km/seg. ondoan?
Ezer gutxi. Abiada txiki hauentza-
ko, horrengatik, Einstein-ek eraka-
tsi dituen liferentziak, arrunt txi-
kiak dira; eta «intuizioa» eta zen-
tzua, xuxenak iruditzen zaizkigu:
«Zer axola, zahartzeari buruz, he-
gazkin bat hartzea ala ez hartzea?
Zer axola llargian bizitzea ala Lu-
rrean? Denbora bat da denontzats.

Ideia hauek, ordea, oso zentzu-
dunak izanagatik ere, faltsuak dira
osoki. Denbora ez da arimaren
ideia bat, fisikazko neurri material
bat baizik. Apolo batetan ibili di-
renak gazteago daude gaur, joan
ez direnak baino. Eta llargian ~bizi
izanez gero, orduak azkarrago joan-
go lirake Lurrean baino. Grabita-
zioaren jopu da denbora, aidera
haur batek pustarri bat botatzen
duenean bezalaxe.

Baina utz dezadan puntu hau bes-
te baterako; eta mintza bekizkigu
orduan astronomilariak.

Berruan 250 pezeta
Korreo batasune-

tako errletan 300 pezeta
Atzerrietako bee-

te errietan 320 pezeta
Aldez Aurrez gal-

detu

Salmetan (ale

bakoitzs) § pereta






